ՏԵՂԵԿԱՆՔ-ՀԻՄՆԱՎՈՐՈՒՄ
             <<ՀՀ կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> ՀՀ կառավարության որոշման ընդունումը հիմնավորվում է  Սևանա լճի ջրածածկ անտառտնկարկների մաքրման աշխատանքների կատարման  պայմանների  վերանայման անհրաժեշտությամբ:
            ՀՀ 2011 թ. պետական բյուջեով նախատեսված  միջոցներով իրականացվում են Սևանա լճի ջրածածկ անտառտնկարկների մաքրման աշխատանքներ: Գնումների ընթացակարգին համապատասխան  ՀՀ բնապահպանության նախարարության <<ԲԾԻԳ>> ՊՀ-ի կողմից կատարվել է ծառայությունների գնում: Կապալառու կազմակերպությունն է <<Նաիրի բերրիություն>> ՍՊԸ-ն:  Համաձայն առ 30 մարտի 2011 թ. կնքված N ՀՀ-ԲՆ- ԱՇՁԲ -11/01 պայմանագրի` նախատեսված է 122.771.000  դրամի ֆինանսավորմամբ իրականացնել 283.3 հա ջրածածկ և ճահճապատ անտառտնկարկների մաքրման աշխատանքներ: Պայմանագրում ամրագրվել է նաև  լրացուցիչ 32 հա  մաքրման աշխատանքներ որպես    <<Վոթերմաստեր Կլասիկ III>>  հողահան էքսկավատորի շահագործման  դիմաց փոխհատուցում: 
                Աշխատանքների կատարման  ընթացքում ի հայտ են եկել որոշակի, պայմանագիրը կնքելիս չկանխատեսված  նոր իրողություններ, որոնց վերաբերյալ դեռևս հուլիս ամսին զեկուցվել է ՀՀ նախագահին, ինչպես նաև ՀՀ կառավարութուն:  ՀՀ կառավարությունից  N 24.6/[83312]-11 արձանագրային որոշմամբ ստացվել է հանձնարարական` դիզվառելիքի գների շարունակական աճի, Սևանա լճի ջրի մակարդակի  բարձրացման արդյունքում ստեղծված նոր իրավիճակի հետ կապված  վերանայել մաքրվող ջրածածկ տարածքների քարտեզները, կապալառու կազմակերպության հետ կնքված պայմանագրի պայմաններն ու ֆինանսավորման չափաքանակները,  ՀՀ ֆինանսների նախարարության հետ   ներկայացնել առաջարկություն` պայմանագրային ծավալների ապահովման  գծով  լրացուցիչ ֆինանսավորման չափի և աղբյուրների վերաբերյալ:  Բնապահպանության նախարարության կողմից կատարված ուսումնասիրությունների արդյունքում բացահայտվել են հետևյալ խնդիրները.
               Պայմանագիրը ստորագրելուց հետո դիզվառելիքի գների բարձրացումը 18 տոկոսով, ինչպես նաև մաքրվող զանգվածի ծավալի մեծացումը   ավելացրել են պայմանագրով նախատեսված նյութածախսը 1 հա հաշվով 90.000  դրամով, որի 16.2 հազ դրամը կազմում է գնաճի մասնաբաժինը, իսկ 73.8 հազ դրամը` մաքրվող զանգվածի աճի մասնաբաժինը:
              Ջրի մակարդակի բարձրացման հետ կապված մի քանի անգամ մեծացել է մաքրվող մակերեսների հեռավորությունն ափից, որն իր հերթին մեծացնում է մաքրվող զանգվածի ջրով բարձման կամ հրելու միջոցով  տեղափոխման, ափհանման  աշխատանքների ծախսերը, ինչպես նաև կապված <<Վոթերմաստեր Կլասիկ III>>  հողահան էքսկավատորը և Ճահճային բուլդոզեր տրակտորը մաքրման աշխատանքներում ներգրավելու հետ,  փոխվել է  մաքրման աշխատանքների իրականացման տեխնոլոգիական կողմը: Մաքրվող տարածքներից հանվում-հեռացվում են ոչ միայն ծառերը, թփերը, արմատային զանգվածը, այլ նաև տարիների ընթացքում ջրի բարձրացման պատճառով  չորացած, ընկած, ջրածածկ հատվածներում կուտակված փտած, նեխած  ճահճային զանգվածը:  Ջրից <<Վոթերմաստեր  Կլասիկ III>>  հողահան էքսկավատորի միջոցով հանվող և  բուլդոզերի միջոցով հրման եղանակով  հեռացվող զանգվածի մասսան, խառնվելով տիղմի, հողի, ճահճային  զանգվածի հետ, մեծանում է 1.5-2  անգամ`  կենսազանգվածի և տեղափոխվող զանգվածի պայմանագրային նախկին` 6450 և 7405 խմ քանակները հասցնելով 5580 և 9652   խմ-ի` միաժամանակ ավելացնելով այն ափում մշակելու, բարձելու և անհրաժեշտ հեռավորության վրա տեղափոխելու աշխատանքները և դրանց կատարման ծախսերը: Այսպիսով` 1 հա գնային տարբերությունը կազմում է 181.000 դրամ, որի շուրջ 50 տոկոսը դիզվառելիքի ծախսն է, 50 տոկոսը կազմում է  աշատավարձ, հարկեր, այլ ծախսեր:
               Մասնակիորեն փոփոխվել է ջրային և ճահճային վայրերում կատարվող աշխատանքների համամասնությունը <<Վոթերմաստեր Կլասիկ III>>  հողահան էքսկավատորի և ճահճագնաց տրակտորի միջև: Դրա արդյունքում 1.3 տոկոսով փոփոխվել է նյութածախսի և աշխատավարձի համամասնությունը:

               Վերահաշվարկի արդյունքում նախատեսվում է 125.4 մլն դրամի դիմաց մաքրել 201 հա ջրապատ և ճահճապատ տարածք Սևանի և Նորատուսի տեղամասերում:

